
1. Իրավական ակտի անհրաժեշտությունը (նպատակը)․
Ներկայացվող նախագծի նպատակը պայմանավորված է ՀՀ մարզպետարանների կազմակերպական կառուցվածքների վերանայման անհրաժեշտությամբ։
2. Կարգավորման հարաբերությունների ներկա վիճակը և առկա խնդիրները․ 
2019 թվականի ուժի մեջ է մտել «Տարածքային կառավարման մասին» օրենքը: Օրենքը սահմանում է տարածքային կառավարման սկզբունքները, Կառավարության տարածքային քաղաքականության իրագործման հիմնական բնագավառները, տարածքային կառավարման ոլորտում Կառավարության քաղաքականությունը մշակող և իրականացնող մարմնի, մարզպետների լիազորությունները, ինչպես նաև մարզպետարանների հարաբերությունները պետական կառավարման համակարգի մարմինների տարածքային ստորաբաժանումների հետ։  Հիմք ընդունելով վերոգրյալը՝ նախատեսվում է հաստատել ՀՀ մարզպետների աշխատակազմերի պետական մարմինների նոր կանոնադրությունները և կառուցվածքները, որոնք կբխեն «Տարածքային կառավարման մասին» օրենքի սկզբունքներից:
3. Առկա խնդրի առաջարկվող լուծումը․ 
Հաշվի առնելով վերը նշվածը՝ անհրաժեշտություն է առաջացել ուժը կորցրած ճանաչել մի շարք իրավական ակտերի համապատասխան ենթակետերը:
4․ Նախագծի մշակման գործընթացում ներգրավված ինստիտուտները և անձիք․
Նախագիծը մշակվել է ՀՀ տարածքային կառավարման և ենթակառուցվածքների նախարարության  կողմից:
5. Ակնկալվող արդյունքը․ 
Նախագիծն ընդունվելու արդյունքում հնարավոր կլինի ուժը կորցրած ճանաչել մի շարք իրավական ակտերի համապատասխան ենթակետերը, ինչը հնարավորություն կտա հաստատել նաև ՀՀ մարզպետների աշխատակազմերի պետական մարմինների նոր կանոնադրությունները և կառուցվածքները:
 6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
  Որոշման նախագիծը կապված է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածի Տարածքային կառավարման և ենթակառուցվածքների նախարարություն բաժնի 1-ին կետի 1.1 միջոցառման պահանջներից:
  7․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Կառավարության որոշման նախագծի ընդունման առնչությամբ այլ իրավական ակտերում փոփոխություն և/կամ լրացումներ կատարելու անհրաժեշտություն չկա:
   8․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
       Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։


